
ИҢНƏРЕМНƏН  КОЧЫП  ОЗАТА   КИЛДЕҢ 
 
СƏЛИМƏ   ШƏМСИНА   музыкасы 
СИБГАТ  ХƏКИМ сүзлəре 
 
Иңнəремнəн кочып озата килдең,  
Ике кулың тойды иңнəрем,  
Үзең сүзсез карап кына тордың,  
Хислəреңне тойды йөрəгем. 

 
Кушымта: 
Иңнəремнəн кочып озата килдең, 
Иңнəремдə гүя канатлар.  
Шул бəхетле изге сəгатьлəрен 
Яшьлек тагын кайчан кабатлар?! 

 
Чатка гына кадəр, дигəн идем,  
Чатка җиткəч, өйгə керермен.  
Мəхəббəтең озата барыр, ахры, 
Азагына чаклы гомернең. 
 

Кушымта. 


